
Валеру Гайко
Жнівеньская раніца
Адпаўзла ў цянёк.
Пакрысе займаецца
Сонечны дзянёк.
Далягляды чыстыя,
І куды ні глянь –
Нівы залацістыя,
Родная зямля.
Хустачкі, як чаіцы,
На галовах жней.
А сярпок сьпяшаецца,
Каласочкі жне.
З ног стамлёнасьць валіцца:
Колькі ў полі коп!
Каліўца да каліўца – 
Выйдзе важкі сноп.
Сонца зыркі сподачак
Небакрай кране.
Вечар прахалодаю
Плечы ахіне.
Зорамі расшытая 
Не засьне Зямля.
Будзе поле жытняе 
Зь небам размаўляць.

Г.Станкевіч.

“САКРЭТЫ” З ЭКРАНА

Ці патрэбныя  бюджэту грошы?

Жніво

”Нельга есці хлеб народа і 
грэбаваць ягонай мовай”. 

Ул. Караткевіч.

У тым жа нядаўнім знакамітым вы-
ступе, дзе беларускія апазіцыянеры 
аб’яўляліся ворагамі, прэзідэнт заявіў, 
што ён прыхільнік калгасаў і, пакуль 
жывы ён сам, не дасць іх рэфарма-
ваць. Яму здаецца, што адышоўшы ад 
калгасаў, мы зробім крок назад. А я ду-
маю, што без калгасаў мы пойдзем напе-
рад і вельмі хутка. І вось чаму. 

У самой прыродзе калгасаў зало-
жаны падзел працы: нехта ў іх працуе, а 
нехта кіруе. Прычым колькасць кіроўцаў 
у такіх установах дзіўным чынам расце і 
расце. Падлічыце, колькі кіроўцаў мае, 
прыкладам, простая даярка: загадчык 
фермы, заатэхнік, ветурач, брыгадзіры 
брыгад па будаўніцтву, водазабяспячэн-
ню і гноевыдаленню, ды яшчэ бухгалтэ-
рыя са старшынёй. А часам і загадчык 
майстэрні, зерняскладу ці калгаснай 
нафтабазы, куды прыходзіцца звяртац-
ца. На кожным кроку -- чынуша і па-
перка. А вось нямецкі фермер, які мае 
30-40 кароў, працуе на ферме адзін. 
Іншыя спецыялісты прыцягваюцца па 
неабходнасці і, зразумела, за плату.  Са-
мае вялікае, што сабе дазваляе той фер-
мер, гэта наняць яшчэ аднаго работніка, 

кім калісь быў і я,  падчас сельскага-
спадарчай практыкі, якую праходзіў у 
1991-м годзе ў Нямеччыне. 

Вось палічыце, які прыкладны даход 
стварае ў гэтай краіне адзін чалавек, 
калі ад кожнай з 40 кароў ён атрымоўвае 
за год не менш 7 -7,5 тон малака. 300 
тон! Нашым многім калгасам з іхнімі 
раздзьмутымі штатамі такое і ў самых 
шчаслівых снах не снілася. 

Праўда. той немец працуе на сябе 
і на сваёй зямлі. Я ніколі не бачыў яго 
за нейкай пісанінай. Мы ж маем такую 
форму арганізацыі працы, калі чалавек 
не мае нічога свайго. Затое ён мае над 
сабой кучу кіраўнікоў, якія кантралю-
юць кожны ягоны крок. Але дзе ж ты 
ўгледзіш! Значная частка калгаснай 
прадукцыі раскрадаецца і прапіваецца. 
Нявечыцца жывёла, зямля і людзі. Але 
нас за цывілізаваным светам усё не вя-
дуць, рэформаў у сельскай гаспадарцы 
нам нават не абяцаюць. Нас працягва-
юць труціць таннай гарэлкай і знішчаць. 
І яшчэ тлумяць мазгі, што ўсё тое вельмі 
прагрэсіўна. 

Г.Станкевіч.

АБ'ЯВА
Каб атрымліваць кожны 

нумар газеты «Крывінка» 
паведаміце рэдакцыі аб гэ-
тым – зрабіце бесплатную 
падпіску.

Рэдакцыя “Крывінка” 
змяшчае бясплатныя 
абвесткі чытачоў выдання. 
Дзеля размяшчэння абвесткі 
запоўніце купон або патэле-
фануйце ў рэдакцыю.

Калі парушаны вашы пра-
вы спажыўца, працаўніка, 
то даем эфектыўныя пара-
ды па абароне права і пошу-
ку бясплатных юрыстаў. 
Звяртайцеся на адрас газе-
ты «Крывінка».

Калі Вы думаеце, што ў век камп’ютараў коль-
касць людзей, што складаюць паперы штогод 
змяншаецца, Вы глыбока памыляецеся. Ёсць яшчэ 
ў свеце краіны, дзе працэс “паператворчасці”  ў 
поўным разгары. І адна з такіх краін – Беларусь. 
Амаль 9% працоўнага насельніцтва тут – бухгалта-
ры. Іх армія ў нашай краіне налічвае каля 400 000 
чалавек! Асноўная іх праца – складаць паперы для 
розных правяраючых. 

Наведваючы розныя ўстановы раёна я цікаўлюся, 
ці зменшылася ў апошні час колькасць папер, якія 
прыходзіцца рыхтаваць. І мне ў адзін голас адказ-
ваюць, што не толькі не зменшылася, а наадварот, 
рэзка ўзрасла. Як рэзка павялічылася і колькасць 
справаздач, якія складаюцца раённымі чыноўнікамі 
і накіроўваюцца за яго межы. А так як тыя паперы 
з лічбамі больш усяго патрэбны правяраючым, то, 
адпаведна, рэзка ўзрасла і колькасць праверак. 
Гэта вельмі трывожны сімптом. Ён сведчыць, што 
ўлада не толькі не аслабляе бюракратычны прэсінг, 
а, наадварот, узмацняе яго. Яе бюракратычны апа-
рат становіцца ўсё болей вычварным. І ніпачом яму 
ніякія сусветныя крызісы. Мы ж ведаем ужо, што ў 
Беларусі крызіса няма і быць не можа. Як няма тут і 
карупцыі, і парушэнняў правоў чалавека, і антына-
роднай улады. 

У 21-м стагоддзі толькі самазабойца можа 
пладзіць нікому непатрэбныя паперы, займаць 
непрадукцыйнай працай сотні тысяч чалавек, на-
гнятаць у грамадстве страх, сеяць няўпэўненасць і 
рабіць пры тым выгляд, што гэта нармальна. 

Г.Мікалаеў.

З кабельнага тэлебачання 
прыбралі самыя значныя расійскія 
тэлеканалы: НТВ-Мір, РТР-Планета, 
РэнТВ, ТВЦ і Першы канал (Сус-
ветная сетка). Матывацыя про-
стая: нешта не ўзгоднена, новы 
беларускі закон аб СМІ патрабуе 
атрымання ліцэнзій на трансля-
цыю на тэрыторыі Беларусі. Не-
дахоп грошай таксама названы 
адной з прычын. Вельмі зручна 
зараз усё спісваць на крызіс. Але 
гэтыя афіцыйныя тлумачэнні не 
выклікаюць даверу. На месцы 
знятых тут жа пастаўлены но-
выя каналы, толькі такія, на якіх 
не ўздымаюць вострыя тэмы, не 
перадаюць аб’ектыўныя навіны, 
карацей засталася суцэльная “тэ-
леняня”. І грошай на такую кала-
муць хапае і ўзгадняць нічога не 
спатрэбілася.

Толькі неяк дзіўна: адключэн-
не пералічаных каналаў адбы-

лося праз дзень пасля таго, як 
па РэнТВ паказалі сэжэт пра Лу-
кашэнку і яго малодшага сына 
Колю, якога ён цягае з сабой на 
розныя афіцыйныя і неафіцыйныя 
мерапрыемствы, прывучае да 
дзяржаўных спраў, бо сам сказаў, 
што менавіта малодшы сынок буд-
зе ягоным пераемнікам. З’яўленне 
дзіцяці на розных афіцыйных 
сустрэчах проста шакуе прата-
кольную службу, бо такія выпадкі 
ніякімі пратаколамі не прапісаны. 
А ўявіце сабе, як адчувалі сябе 
генералы, якія рапартавалі 
галоўнакамандуючаму, побач з 
якім стаяў хлопчык у вайсковай 
форме пашытай адмыслова на 
яго рост і таксама трымаў руку 
пад казырок, прымаючы парад. 
Ніякага сакрэту ў перададзенай 
інфармацыі не было, дзіця даўно 
з’яўляецца на розных адкрытых ме-
рапрыемствах, да гэтага прывыклі, 

народ нават даў імя “Коля” скуль-
птурнай выяве хлопчыка на адной 
з вуліц Мінска. Хіба што іранічныя 
каментары не спадабаліся баць-
ку. Дык дзіця ж не вінавата. Яму 
відаць проста не знайшлося мес-
ца ў дзіцячым садку або не хапіла 
грошай, каб наняць добрую нянь-
ку. Але ж у такім узросце займацца 
сур’ёзнымі дарослымі справамі 
таксама нялёгка. Хоць бы хто дзіця 
пашкадаваў і вярнуў яму нармаль-
ныя дзіцячыя гульні з аднагодкамі. 
А нам – нармальныя, а не кастры-
раваныя, расійскія каналы, без якіх 
няма сэнсу плаціць за карыстанне 
кабельным тэлебачаннем. Хоць 
там свая прапаганда і цяперашнее 
НТВ мала падобнае на той прын-
цыповы востры цікавы канал, які 
быў напачатку.

“Нам усе тэлефануюць, сварацца, 
а мы ж не вінаватыя, што каналы 
забаранілі” – сказаў супрацоўнік 

кабельных сетак. Відаць вельмі 
перашкаджае некаму праўдзівая 
інфармацыя. І наогул, калі ўжо 
няма сэнсу будаваць вакол 
краіны сапраўдную кітайскую 
сцяну, то інфармацыйную сцяну 
ўжо пабудавалі. Ні па тэлевізару, 
ні па радыё, ні ў дзяржаўных га-
зетах, якія, дарэчы, фінансуе на-
род, нельга знайсці альтэрнатыву 
афіцыйнай думкі, пачуць крытыку 
ці проста разумнае меркаванне 
чалавека, які ў нечым не згодны з 
уладай. Беларусь адзіная краіна ў 
Еўропе, дзе ўжо шмат гадоў няма 
парламенцкай апазіцыі, адзіная, 
якая не ўваходзіць у Савет Еўропы. 
Толькі і чуеш, як ў іх там усё дрэн-
на, а тут проста рай зямны. Як ў 
таго салдата, які адзін крочыць 
правільна, а ўся рота ідзе “не ў 
нагу” з ім. Думаеце, гэткі салдат 
здольны перастроіцца?

В. Гракун.

І НЕДАХОПЫ БУЙНОЙ ВЫТВОРЧАСЦІ
Часта чую, як у сваіх размовах 

на любым узроўні адказныя асо-

бы гавораць: “Мы не можам тое 

зрабіць, бюджэт не дазваляе.” Дзеля 

справядлівасці заўважу, што зрабіць 

у большасці выпадкаў не дазваляе 

не бюджэт, а мазгі чыноўніка. Вось 

колькі прыкладаў.

Як вы ведаеце, на прырын-

кавай вуліцы Кастрычніцкай у 

Бешанковічах кожны дзень  людзі 

прадаюць свой няхітры тавар. 

Асабліва многа іх у нядзелю – бывае, 

што колькасць гандляроў далёка пе-

равышае сотню чалавек. Здавалася 

б, ствары тут элементарныя ўмовы, і 

пры мінімальным падатку за гандлё-

вае месца (прыкладам, у 1000 руб), 

раённы бюджэт за год папоўніцца на 

дзесяткі мільёнаў. Але падшавяліцца 

ніхто не жадае. На прыгожыя ганд-

лёвыя рады, што будуць стаяць 

дзесяткі гадоў, сродкаў няма. А вось 

чыноўнікам на аўтамабілі і бензін 

–ёсць заўжды!

Яшчэ прыклад. Не за гарамі лета. 

Не толькі “праклятыя капіталісты”, 

любы беларус не супраць пагрэць 

бок на сонцы, з’есці ў жару марозіва 

ці папіць піўка. Але ж у нашым 

раёне няма ніводнага месца адпа-

чынку, дзе можна было паставіць 

аўтамабіль на нармальную стаянку 

(няхай сабе і платную), перапра-

нуцца (не ў кустах), пазагараць на 

чысценькім пясочку(а не сярод хла-

му і бітых бутэлек), выпіць купленага 

на месцы адпачынку халоднага піва 

ці простай вады. Як тут не ўспомніць, 

што мы ў складзе СССР не так ужо і 

даўно даганялі і пераганялі Амеры-

ку. Сёння ўжо незалежная Беларусь 

зноў гоніцца, але ўжо, каб стварыць 

умовы для адпачынку чужаземцам. 

Мы развіваем агратурызм, а свой 

беларус за свае кроўныя адпачыць 

па-чалавечы не можа. 

Дзеля гэтага не трэба далёка 

ехаць, ды й не па кішэні тыя пада-

рожжы большасці. Ёсць цудоўныя 

мясціны для адпачынку і ў сваім 

раёне. Прыкладам, каля плаціны ў 

Старых Ранчыцах. Каб тут стварыць 

нешта вартае, вялікіх выдаткаў не 

трэба, дзесяці мільёнаў будзе за-

шмат. Стаянка для аўтамабіляў, дзе-

сятак машын пяску для пляжа ды 

павільён для гандлю – вось і ўсё па 

мінімуму. За адзін толькі летні дзень 

раней тут адпачывалі ад 100 да 200 

чалавек. Калі кожны з іх пакіне за 

аказаныя ім паслугі ў дзень хаця б 

10 000 рублёў, то за летні сезон на-

бяруцца сотні мільёнаў.

Стратэгія дзеяння нашых 

чыноўнікаў пакуль жа трохі іншая. 

Каб папоўніць раённы бюджэт, усе 

раённыя гандлёвыя кропкі забя-

спечваюцца таннай гарэлкай. Але 

папаўненне бюджэту такім чынам  

нашаму грамадству вылазіць бокам. 

Калі ж мы пачнём фарміраваць яго 

цывілізаваным шляхам – невядома.

М.Васільеў.

Бюракратаў меншае?

http://haradok.belarda.org – сайт нашага рэгіёна

НОВЫЯ МАГЧЫМАСЦІ РОДНАГА САЙТА
На рэгіянальным сайце  http://haradok.

belarda.org , які змяшчае навіны усходняй 

Віцебшчыны, адбыліся змены. На сайце маец-

ца “Карысная інфармацыя”  ў якой у каталагу 

“Файлавы архіў” размешчаны РDF-версіі неза-

лежных выданняў  рэгіёна, у тым ліку і нашага 

выдання “Крывінка”. І вы маеце магчымасць 

чытаць электронную версію выдання раней, 

чым яна трапіць у вашу скрыню.

Адначасова з гэтым на сайце з’явілася маг-

чымасць размяшчаць прыватныя абвесткі ў 

раздзеле “Апошнія аб’явы”, а таксама кары-

стацца гэтымі аб’явамі.

Адміністратары сайта заклікаюць 

наведвальнікаў сайта выкарыстоўваць “Зва-

ротную сувязь” і дасылаць свае навіны для 

размяшчэння на сайце. Найбольш актыўных 

наведвальнікаў сайта чакаюць прызы. Нагад-

ваем таксама, што на сайце пастаянна вядзен-

ня апытанне наведвальнікаў.

Вынікі апытання на http://haradok.belarda.org: 
У Год роднай зямлі трэба па-першае: 

Высадзіць шмат кветак .............................................................................. 4%

Шмат ландшафтнага дызайну ................................................................ 4%

Засыпаць ямы на вуліцах ....................................................................... 28%

Асфальтаваць вуліцы ............................................................................... 40%

Паўсюдна прыбраць смецце ................................................................ 24%

ПЕРАВАГІ

ВЕЛАСІПЕД, ЯК ПРАДМЕТ 
РАСКОШЫ

Назва      Магазін “Культтавары” Бешанковіцкі рынак 

Веласіпед дарожны  270 000  255 000 – 260 000

Кола задняе без механізма 66 420   39 000 -- 52 000

Кола пярэдняе ў зборы 46 270   35 000 – 52 000

Зорачка з шатунамі  17 620   17 000

Вал карэткі   3 710   3 800

Карэтачны вузел у зборы  9 850   10 000

Механізм утулкі задняга кола 22 660 – 23 110  22 000

Пакрышка + камера (Кітай) у прадажы няма  12 000 + 6 000

Пакрышка + камера (Расія) у прадажы няма  15 000 + 10 000

Даеш Год 
веласіпеда!

У яшчэ нядаўнія савецкія часы про-
сты дарожны веласіпед каштаваў у кра-
мах усяго 70 рублёў. І тое было прыклад-
на 70 даляраў, хоць пра тыя даляры тады 
ніхто і не чуў. Але тады яго мог купіць 
любы чалавек, бо месячныя заробкі 
любога чалавека перавышалі кошт 
двухколавага сябра ў некалькі разоў. 
Сёння двухколавік каштуе ўжо 270 000 
беларускіх рублёў(нешта каля сотні 
даляраў), што ледзь-ледзь перавышае 
месячны заробак тых, каму веласіпед 
патрэбен пазарэз. (Тыя, хто атрымоўвае 
мільёны, ездзяць на дзяржаўных аўта 
і дзяржаўным бензіне.) А  шараговы 
беларус стаіць перад дылемай: купіць 

новы веласіпед і зацягнуць сабе пояс 
яшчэ тужэй або паездзіць яшчэ гадок на 
старым? Але і тут асабліва не выгадаеш: 
цэны на запчасткі “кусаюцца”.

Беларускі ўрад з “самай прагрэсіўнай 
і дынамічнай эканомікай” давёў белару-
са да такога стану, калі просты веласіпед 
для яго пераўтварыўся з прадмета 
паўсядзённай патрэбы ў прадмет рас-
кошы. Пэўна, уся справа ў тым, што 
ніякая наша эканоміка не прагрэсіўная 
і не дынамічная, як яе выстаўляюць з тэ-
леэкрана. Ды й дбанне пра народ чыста 
паказное.

Г.Станкевіч.

Мяне часта пытаюць знаёмыя, чаму гэта я 

не баюся крытыкаваць уладу, падымаю вос-

трыя пытанні. Чаму не баюся страціць працу. 

А, сапраўды, чаму? 

Я займаю не такую ўжо “хлебную” паса-

ду, каб ёю вельмі даражыць. Я – шараговы 

настаўнік сельскай школы з месячным зароб-

кам каля 600 000 рублёў, з якіх 200 000 штоме-

сяц мушу выдаткоўваць на бензін, каб дабрац-

ца да школы. Згадзіцеся, не такое ўжо гэта і 

прыбытковае месца, каб баяцца яго страціць. 

Адна мая дойная карова дае за месяц прыбы-

так, параўнальны са школьным акладам. Але 

ж калі ў школе я штодня праводжу мінімальна 

6 гадзін і затрачваю масу нерваў, то каля ўсёй 

жывёлы завіхаюся толькі адну гадзіну ў суткі, 

бо ў хлеве ёсць вадаправод і аўтаматычнае 

водапаенне. Кароў я б мог трымаць і больш, 

галоў 6 ці нават 8, і, калі мяне сёння звольняць, 

то горш жыць я не стану. 

Чаму я не станаўлюся фермерам? Я не 

баюся працы, пакуль што магу выканаць лю-

бую работу. Работа ў сельскай гаспадарцы 

мне падабаецца. (Чым інакш можна патлума-

чыць, што пасля школы я выбраў прафесію 

агранома і адпрацаваў у сельскай гаспадарцы 

на розных пасадах 12 гадоў.) Не падабаецца 

мне існуючая сёння сістэма, якая не дазваляе 

чалавеку на зямлі быць гаспадаром. Як не па-

дабаюцца адносіны да фермерства большасці 

чыноўнікаў. Я іх выдатна разумею: фермер-

ства для большасці з іх -- гібель. Калі б толькі 

ў Беларусі фермеры больш-менш сталі на ногі, 

яны б стварылі калгасам такую канкурэнцыю, 

што апошнія за пару-тройку гадоў поўнасцю 

паказалі б сваю нежыццяздольнасць. Але 

спрыяльных умоў, каб стаць фермерам, у 

нас няма і, думаю, пры існуючай уладзе не 

будзе ніколі. (Некаторыя дзяржчынушы не 

бачаць альтэрнатывы калгасам.) Вось мне і 

прыходзіцца сядзець у двух санках адначасо-

ва. Настаўніцкі заробак не дазваляе нармаль-

на жыць, каб не пабірацца. Таму і прыходзіцца 

трымаць касу і вілы.  

Думаю, я змог бы стаць нядрэнным ферме-

рам. Але яшчэ ў 1996-м годзе тагачасны стар-

шыня райвыканкаму В.В. Латушкін на агучаны 

мною магчымы варыянт майго жыцця адказаў 

мне, што зямлю я змагу атрымаць толькі ў раё-

не вёскі Асавец. А таму ілюзій на гэты конт у 

мяне няма ніякіх. 

Пра што я мару? Сёння я хацеў бы, каб мы 

зажылі па-другому. Вельмі многія з нас цешаць 

яшчэ сябе, нібыта жыццё наша можа змяніцца 

ў лепшы бок пры існуючай уладзе. Я ў гэта не 

веру. Ды й калі гэта ўлада некалі сыдзе, каб вы-

рашыць праблемы, якія яна кіне пасля сябе, 

хопіць працы цэламу пакаленню. 

Я бачу, якую сілу мае друкаванае слова. 

Таму і выпускаю “Крывінку”.Але  каардыналь-

на паўплываць на грамадскую думку газета з 

тыражом у 299 асобнікаў не можа, тым больш 

што існуючая улада мае куды больш магутныя 

рупары. І ўсё ж я хацеў бы стварыць выданне, 

якое б паважалі ў большасці хацін, і на якое не 

трэба было праводзіць прымусовую падпіску. 

Нейкім вопытам гэтага я ўжо валодаю. 

Пакуль што “Крывінка” --  толькі маленькая 

аддушына ў нашым цяжкім жыцці для мяне, 

маіх сяброў і знаёмцаў. 

Г. Станкевіч.

Не слабасць апазіцыі віной таму, што 
існуючая ўлада так упэўнена ў сваёй 
непатапляльнасці. Пакуль у Беларусі 
найтаннейшым прадуктам харчаван-
ня будзе гарэлка, уладам не страшная 
ніякая апазіцыя і ніякія выбары. І ўлады 
тое поўнасцю ўсведамляюць. Таму і не 
спяшаюцца значна падвышаць кошт 
пляшкі “каштоўнага” напою, які для 
амаль 50% беларусаў стаў ужо жыццё-
ванеабходным. А таму апошняе падвы-
шэнне яе кошту (2-га красавіка) склала 
толькі 5 адцоткаў. І цяпер “незаменны 
прадукт” каштуе ўсяго крыху больш 2 
даляраў за пляшку. (Параўнайце, пры-
кладам, са Швецыяй, дзе адпаведная 
колькасць каштуе 25 зялёных.)

Ня дзіва, што па дадзеным Нацыя-
нальнага статыстычнага камітэту ў 
студзені-лютым 2009-га года продаж 
гарэлкі ў Беларусі павялічыўся на 4,7 
% у параўнанні з адпаведным перыядам 
мінулага года. 

Колькі павінна каштаваць сёння 
пляшка “зялёнага змія”? Я думаю, не 
менш 5-ці даляраў, нешта каля 15 – 20 
000 рублёў. Менавіта столькі каштуе га-
рэлка для палякаў (15 5000 бел рублёў), 
16 500 – для літоўцаў, і яны не пратэсту-
юць супраць праводзімай іхнімі ўрадамі 
палітыкі.

Нашы ж уладатрымаючыя могуць 
утрымацца пры ўладзе толькі пры ўмове, 
што гарэлка і далей будзе даражаць па 
5% за паўгода. Сёння “водка” мае чыста 
сімвалічны кошт. Пэўна, ўлада лічыць, 
што вырабы гэтага кшталту павінны 
быць па кошту даступныя кожнаму. 
Вось толькі, як быць з закускай? Цэны 
на асноўныя прадукты харчавання 
такія, што не кожны можа пасля выпіўкі 
смачна закусіць. Але тое нашых чынуш 
турбуе ўжо не асабліва.

Г.Мікалаеў.

Веласіпед – народны від транспарту. І 
хоць таго народу ў нас за апошні час знач-
на паменшала, усё ж сотні бешанкоўцаў 
штодзень содзяцца на двухколавікі, эка-
номячы сродкі свайго сямейнага бюджэ-
ту і зберагаючы сваё здароўе.

Праўда, наведваючы розныя раённыя 
ўстановы, яны вымушаны паркаваць свай-
го двухколавага сябра дзе заўгодна, а час-
цей проста кідаць каля сцен забудоў. Бо 
каля большасці будынкаў дзяржустаноў 
веластаянкі з трымальнікамі веласіпедаў 
не прадугледжаны. Не знойдзеш іх ні 
каля райвыканкаму, ні каля Белтэлека-
му з пачтамптам, ні каля райбібліятэкі, 
ні каля суда з пракуратурай. Бракуе іх 

і ўсім райцэнтраўскім школам разам з 
гімназіяй. 

Яно то справа нескладаная, і любая 
раённая арганізацыя, якая мае зварш-
чыка, можа забяспечыць тымі няхітрымі 
прыстасаваннямі. Але ж іх вытворчасць 
трэба было б наладзіць даўно. А так як 
аналагічная праблема існуе, ведаю,  і па-
за межамі раёна, чаму б не рабіць карыс-
ныя рэчы на продаж? У краіне з сапраўды 
рынкавай эканомікай падобная ніша 
была б даўно занятая.

А можа нашы чыноўнікі чакаюць, па-
куль нейкі чарговы год не аб’явяць Годам 
веласіпеда? 

В.Канстанцінава.

Выпіць …                      
і не закусваць

ІНТЭРВ’Ю З САМІМ САБОЙ

Цэны на веласіпеды і запчасткі да 
іх у Бешанковічах на 14.04.2009

Ïðàäàåööà:
Ржавка. 3-комнатная квартира, 1/2 панельного дома, 64/38.4/8 кв.м, лод-

жия, со всеми удобствами, окна ПВХ, рядом магазин, автобусная остановка. 
Тел. 8-029-295-21-74, МТС

Бешенковичи. 3-комнатная квартира, 3/3 панельного, 67/45/12 кв.м, 2 
балкона, подвал. Тел. 8-044-716-35-75 (Велком)

Бешенковичи. 2-комнатная квартира, 2/2 кирпичного дома, 43.14/26.76 
кв.м, с/у раздельный, без горячей воды. Тел. 8-029-290-85-53

Бешенковичи. Дом в 50 км от города, деревянный, возможность подведе-
ния газа, воды, колонка, сарай, участок 7 и 15 соток, рядом река Двина, лес. 
Тел. (02131)4-82-71, Тел. 8-029-299-25-64 (МТС)

Дэу-Нексия, 1996 г.в., 1.5i, бордовый перламутр, седан, г/у, ABS, э/пакет, 
ц/з, сигн., серворуль, магнитола, пройден ТО до 01.2010 г., 2.500 у.е., торг. 
Тел. 8-033-645-13-60, МТС, 

Хонда-Цивик, 1998 г.в., 1.5Ti VTEC, 160 тыс. км, темно-зеленый хамелеон, 
5-МКПП, 5-дверный, хэтчбэк, Комфорт, ABS, ESP, 2 airbag, конд., ц/з, г/у, сер-
воруль, магнитола, э/стекла, э/зеркала, микролифт сидений, 6.600 у.е. Тел. 
8-029-815-18-74, МТС,

Ивеко-Турбо Дейли 49-10, 1996 г.в., 2.8TD, белый, грузовой, изотерма, г/п 
- 3 т, холодильник, 22 куб.м. Тел. 8-029-715-05-22, МТС, 

Фиат-Палио Уикенд, 1999 г.в., 1.7TD, темно-синий металлик, полный э/па-
кет, ц/з, конд., серворуль. Тел. 8-029-294-90-56, МТС. 

П Р Ы В А Т Н Ы Я  А Б В Е С Т К І

Канферэнцыя «Еўрапейская карта 

для Беларусі» з’яўляецца апошнім 

разглядам беларускага пытання гэ-

тым складам Еўрапарламента. Вынікі 

абмеркавання будуць улічаны пры 

прыняцці рэзалюцыі па Беларусі.

 – Гэта адно з найлепшых 

паседжанняў у Еўрапарламенце 

па беларускаму пытанню, бо акра-

мя канструктыўных, аб’ектыўных 

ацэнак, якія мы пачулі, адчувалася 

вельмі добрая эмацыянальная ат-

масфера. Бальшыня прысутных, з са-

мых розных краінаў заангажаваліся 

беларускай праблематыкай. Я ду-

маю, што гэта значнае дасягненне, – 

паведаміў Аляксандр Мілінкевіч

Паводле лідэра Руху «За Свабоду», 

ў сваіх выступах прадстаўнікі бела-

рускай дэлегацыі казалі, што калі 

ёсць пэўныя пазітыўныя змены ў 

Беларусі, то яны на дадзены момант 

павярхоўныя і недастатковыя. Са-

мае галоўнае – зрабіць зараз так, каб 

быў спынены палітычна матываваны 

пераслед. Людзі, іх абарона, павінны 

быць на 1-м месцы. Выступоўцы 

казалі пра неабходнасць зменаў у 

крымінальнае заканадаўства, якое 

мае палітычныя артыкулы. Усе так-

сама выказваліся за неабходнасць 

удзелу Беларусі у праграме Усходня-

га партнёрства.

Аляксандр Мілінкевіч акцэнтаваў 

увагу ў сваім выступе на тым, што 

зараз вельмі важна патлумачыць 

беларускаму грамадству перавагі 

еўраінтэграцыі, бо менавіта 

беларускі народ будзе рабіць 

геапалітычны выбар, перад якім хут-

ка апынецца наша краіна.

– Я казаў пра тое, што струк-

туры Еўразвязу шчыльна працу-

юць з уладай, каб з дапамогай 

эканамічных стымулаў для Беларусі 

спрыяць працэсам дэмакратызацыі 

і лібералізацыі. Але яшчэ ёсць 

беларускі народ які застаецца па-за 

дыялогам. Еўразвяз працуе з уладай, 

мы сустракаемся з еўрапейцамі, а дзе 

10 мільёнаў беларусаў? Даводзіцца 

канстатаваць, што вельмі значная 

частка беларусаў жыве з савецкім 

мысленнем. Нам зараз вельмі важ-

на еўрапеізацыя нашых грамадзян. 

Мы мусім казаць пра еўрапейскія 

каштоўнасці, пра станоўчыя бакі 

еўраінтэграцыі, каб людзі змаглі 

свядома рабіць свой выбар. Я 

ўпэўнены, што нашай краіне прыйд-

зецца рабіць геапалітычны выбар у 

бліжэйшы час. Ён будзе залежыць 

не столькі ад улады ці апазіцыі, якія 

прыходзяць і сыходзяць, а у першую 

чаргу ад нашага народа, – адзначае 

Аляксандр Мілінкевіч.

Лідэр Руху «За Свабоду» актыўна 

выступаў за спрашчэнне для 

беларусаў працэсу атрымання 

шэнгенскіх візаў і іх большую да-

ступнасць: 

– Зараз вельмі важна інфармаванне 

людзей, іх адукацыя. Мы можам мно-

га гаварыць пра тое, што Еўропа ад-

крылася для Беларусі, але калі ў нас 

візы для паездкі ў краіны Заходняй 

Еўропы значна даражэйшыя чым 

для грамадзян Расіі і Украіны. Па-

водле агучанай на канферэнцыі ста-

тыстыцы,  67% беларусаў ніколі не 

былі ў краінах ЕЗ – нават у Польшчы 

ці Літве  – 51% ніколі не размаўляў 

з прадстаўніком Еўразвязу. Мы 

мусім зрабіць усё, каб візы былі 

таннейшымі і з часам бясплатнымі, 

каб сапраўды адкрыць Еўропу для 

беларусаў.

Лідэр Руху «За Свабоду», нягледзя-

чы на ўсе складанасці, аптымістычна 

глядзіць ў еўрапейскую будучыню 

Беларусі.

На канферэнцыі выступілі так-

сама Хізэр МакДжыл (Amnesty 

International), Жана Літвіна (БАЖ), 

Янэз Ленарчыч (Кіраўнік БДІПЧ), 

Роджэр Кішка (хрысціянскія юры-

сты Alliance Defense), Анжэліка 

Борыс (СПБ) Анатоль Лябедзька 

(АГП). На дыскусіі ад афіцыйнай 

Беларусі прысутнічаў амбасадар ў 

Бельгіі Уладзімір Сянько, што свед-

чыць пра паступовае наладжванне 

цывілізаванага дыялогу. 

Аднак у двухбаковых стасунках 
узьнікаюць усё новыя праблемы. Да пры-
кладу, Расея не дала Беларусі крэдыт у 
100 мільярдаў рублёў для пашырэньня 
разьлікаў у расейскіх рублях. Спынена 
вяшчаньне пяцёх расейскіх тэлеканалаў 
на тэрыторыі Беларусі. Прадпрыемствы 
абедзьвюх краінаў працуюць у розных 
эканамічных умовах. Афіцыйны Менск 
ад верасьня мінулага году пакуль так і 
не прызнаў самаабвешчаных Абхазіі і 
Паўднёвай Асэтыі. Які ж «саюз» з Расеяй па-
будаваны і як доўга ён можа праіснаваць? 
Алесь Дашчынскі гутарыць з дацэнтам 
Маскоўскага інстытуту міжнародных 
дачыненьняў Кірылам Коктышам.

Дашчынскі: «Такое адчуваньне, што 
гэты саюзны праект цягам свайго ўжо 
працяглага існаваньня мае адну і тую ж 
хранічную хваробу — дамоўленасьці за-
стаюцца на паперы».

Коктыш: «Беларуска-расейскі саюз, вя-
дома ж, існуе і адыгрывае сваю ролю. І 
зьяўляецца для Расеі нейкім сродкам, 
каб страхаваць сваю нафту і газ, якія 
транспартуюцца празь беларускую тэ-
рыторыю на Захад. І тыя адлічэньні, якія 
Расея робіць на карысьць Беларусі, — 
гэта якраз каля 5% ад таго аб’ёму, які 
ідзе празь беларускую тэрыторыю. І калі 
казаць, што беларуска-расейскі саюз 
быў сродкам хеджыраваньня расейска-
га газанафтавага транзыту, дык тут ёсьць 
рацыя, і ён такім сродкам і зьяўляецца. 
Пытаньне ў тым, ці мелася быць нешта 
іншае і нешта большае? І тут якраз у нас 
няма падстаў сьцьвярджаць, што нешта 
большае існавала нават як плян, а не як 
дэклярацыя. Дэкляравацца магло, але на-
самрэч гэта не магло існаваць у галовах ні 
ў аднаго, ні ў другога». 

Дашчынскі: «Аднак жа пакуль расейскі 
бок ня йдзе на тое, каб будаваць но-
выя транзытныя сыстэмы для сваіх 
энэрганосьбітаў празь Беларусь. Згадаем, 
што афіцыйны Менск, да прыкладу, настой-
вае на будаўніцтве другой ніткі газапра-
воду «Ямал — Эўропа». Дый эканамічная 
інтэграцыя ніяк не атрымліваецца...»

Эканамічнай інтэграцыі зусім ня варта 
чакаць у бліжэйшы час.

Коктыш: «Узровень даверу вельмі нізкі, 
каб такія праекты маглі ажыцьцяўляцца. 
Бо сумесны праект заўжды патрабуе ней-
кага ўзроўню даверу, які павінен значна 
адрозьнівацца ад нуля. Калі такога даверу 
няма, то немагчыма інвэставаць грошы, бо 
кожны з партнэраў будзе чакаць, што другі 
нешта зробіць насуперак дамоўленасьцям 
і правілам. Таму ніякія інфраструктурныя 
праекты ажыцьцяўляцца ня будуць. 

Тое, што не адбылася эканамічная 

інтэграцыя — гэта таксама маркер таго, 
які нізкі давер паміж Расеяй і Беларусь-
сю. Бо ў Беларусі прысутнічае толькі той 
расейскі бізнэс, які структурна ня мае 
ніякага іншага выйсьця. Гэта найперш 
буйныя нафтавыя кампаніі. Сёньня ў 
Беларусі свае эканамічныя праблемы 
даволі цяжкія, у Расеі свае эканамічныя 
праблемы таксама даволі цяжкія. І час 
праблем — ня той час, калі шукаецца вы-
йсьце ў выглядзе эканамічнай экспансіі 
і ў эканамічным будаўніцтве. Яно 
ажыцьцяўляецца на прыбытках, а зараз 
ідуць адны страты. А страты — гэта зусім 
іншая псыхалёгія, калі кожны імкнецца 
зачыніцца ў сваёй хаце і перачакаць. Так 
што эканамічнай інтэграцыі зусім ня вар-
та чакаць у бліжэйшы час». 

Дашчынскі: «У гэтым годзе адбыліся 
ажно тры сустрэчы Аляксандра Лукашэнкі 
зь Дзьмітрыем Мядзьведзевым. Аднак 
якія вынікі мы бачым? Расея крэдыт у 100 
мільярдаў рублёў не дала, а Беларусь 
прыпыніла трансьляцыю пяці расейскіх 
каналаў на сваёй тэрыторыі...»

Коктыш: «Гэтыя сустрэчы мелі 
дэманстратыўную мэту. Варта было на-
палохаць Захад, што Беларусь вось-вось 
зваліцца ў абдымкі Расеі. І можна лічыць, 
што гэты вэктар быў адыграны больш-
менш пасьпяхова. 

Дэманстрацыя з тэлеканаламі — гэта 
эмацыйная рэакцыя на тое, што перамо-
вы праваліліся.

Па-другое, тут існуе вельмі важкая 
прагматычная неабходнасьць. Паводле 
дадзеных Белстату, беларускі экспарт 
упаў на 51%. Экспартная залежнасьць 
Беларусі — каля 70%. Пры бюджэце 
недзе 14 мільярдаў даляраў Беларусі па 
гэтым годзе трэба скампэнсаваць суму 
каля 5 мільярдаў даляраў. Амаль 30% 
бюджэту. 2 мільярды ў выглядзе крэдытаў 
знайшлі. Але 3 мільярды трэба так ці 
інакш адшукаць. І, канечне, пытаньне аб 
100-мільярдным крэдыце — гэта пытань-
не вельмі важкае, бо размова ідзе аб тым, 
каб захаваць тую беларускую сыстэму, як 
яна ёсьць. 

Здаецца, нідзе, апроч Расеі, гэтыя гро-
шы беларускі прэзыдэнт адшукаць ня 
можа. Захад не зьбіраецца датаваць Бе-
ларусь. Беларусь зьвярнулася з запытам 
ужо на 2 мільярды даляраў. Гэтае пытань-
не трэба будзе вырашаць. Дэманстрацыя 
з тэлеканаламі — гэта эмацыйная рэак-
цыя на тое, што перамовы праваліліся. І 
мэта — паслаць мэсыдж Расеі, што калі вы 
ня будзеце плаціць, мы зусім выйдзем на 
Захад. Гульня зразумелая, але посьпехаў я 
пакуль ня бачу».

Радыё Свабоды.

ПРОПАГАНДА ЗАЖИГАЕТ
Три девицы (врач, педагог 

и журналист) под окном сели 
как-то вечерком и обсудили 
экономический кризис. Вы-
яснилось, что и снижение зар-
платы, и рост цен, и неполная 
занятость – все это благо.

Журналист обосновала 
этот тезис на страницах газеты 
«Рэспубліка». Вот избранные ци-
таты.

«Итак, действительно, с нача-
ла года зарплаты наши в долларо-
вом эквиваленте стали меньше. 
Но ведь живем-то мы не за дол-
лары… А за наши родимые руб-
ли. Конечно, хотелось бы летом 
в отпуск отправиться к теплому 
морю. Но если по новому курсу 
рука не поднимается купить «зе-
леные», можно ведь один сезон 
и пропустить и съездить всем 
вместе на Браславские озера! 
Следующий «кризисный пункт» 
– цены в магазинах. Говорят, они 
выросли. Почему рассуждаю на 
эту тему неопределенно? Сейчас 

объясню.
Дело в том, что ценники на  

продукты местного производ-
ства вполне стабильны. 

Правда, значительную долю 
рациона составляют фрукты, по 
большей части не местного про-
израстания, но ведь и на них 
цена не слишком отличается от 
прошлогодней. Действительно, 
был скачок в начале года, а потом 
все как-то встало на свои места.

Моя подружка Наташа любит 
много и вкусно поесть. Отсюда и 
лишний вес. А теперь вот появил-
ся двойной стимул от избытков 
еды отказаться, перейти на здо-
ровое питание. 

Вторая подруга Катя расска-
зала, что ее муж теперь работает 
в режиме сокращенной недели. 
Но супруг Кати без дела не сидит. 
Уже несколько лет все не было 
времени привести в порядок 
свой дачный участок, починить 
забор, посадить фруктовые де-
ревья. Теперь же появилось сво-

бодное время, которое хозяин 
семьи проводит на даче. Грядки 
разбил, уже редиску посадил, 
скоро за картошку возьмется. 
«Нет худа без добра…» — делает 
вывод Катерина».

Этот пропагандистский ше-
девр венчает вывод специально 
для «совсем тупых»: мол, надо 
«чуть-чуть подождать», а не про-
тестовать на улицах, как латыши, 
венгры, греки…

И действительно: почему бы 
не подождать? Ведь, если верить 
трем девицам, «жить стало луч-
ше, жить стало веселее».

Конечно, зарплаты упали не 
только в долларовом эквивален-
те, но и в рублях, а цены вырос-
ли не только на импорт, но и на 
продукцию отечественных про-
изводителей. Но ведь это мелочи 
жизни, правда?..

Спасибо экономическому 
кризису, который изъял у нас гу-
бительные для нации излишки 
доходов! 

Каб вырабіць прышчэпку 
трэба 53 узгадненьні

Адкрыць Еўропу для беларусаў

Што будзе з эканомікай Беларусі? Гэта 
паспрабавалі спрагназаваць экспэрты 
падчас круглага стала «Лібэралізацыя 
эканомікі як выйсьце з крызісу: ці пады-
ходзяць лекі для хваробы?», які адбыўся ў 
Менску. Прагноз ня вельмі аптымістычны.

Спачатку эканамісты паспрабавалі 

паставіць дыягназ беларускай эканоміцы. 
Кіраўнік аналітычнага цэнтру Мізэса Яраслаў 

Раманчук перакананы: мы не вырабляем 
тое, што просіць ўнутраны рынак.

«Самая галоўная праблема нашай эканомікі 

– гэта структура, якая не адпавядае новаму 

стану попыту, як ўнутранага, так і зьнешняга. 

Мы вырабляем ня тое, што патрабуе зьнешні 

рынак, мы не вырабляем тое, што просіць 

ўнутраны рынак. У нас назапашваюцца вельмі 

сур’ёзныя даўгі. Нават тыя макраэканамічныя 

дасягненьні, якія былі, ідуць кату пад хвост...»

Возьмем толькі адзін паказчык: сальда 

зьнешняга гандлю за 2 месяцы склала 815 

мільёнаў даляраў – у 40 разоў больш, чым 

за такі ж пэрыяд летась. Загадчык аддзелу 

Інстытуту эканомікі Акадэміі навук, прафэсар 

Аляксандар Лучанок кажа: 

«У нас даўно адмоўнае сальда зьнешнеганд-

лёвага балянсу. А ўсясьветны крызіс прывёў да 

таго, што гэта сальда надзвычай рэзка скокну-

ла. Нашу прадукцыю сталі браць горш. І зараз 

уся праца ідзе ў адным накірунку: дзе знайсьці 

грошы, каб гэта адмоўнае сальда неяк збалян-

саваць. Мы ўсё больш у больш улазім у пазыкі, 

якія некаму давядзецца аддаваць». 

Эканаміст Міхал Залескі так ахарактарызаваў 

тое, што зараз адбываецца ў эканоміцы: «Які 

ў нас крызіс? Крызісы бываюць фінансавыя, 

крызісы перавытворчасьці і гэтак далей... У 
нас крызіс перавытворчасьці, мы робім ня 
тое, што патрэбна людзям». 

На думку эканаміста Аляксандра Чубрыка, 

эканоміка працавала па той схеме, калі нех-

та ведаў, што нам трэба вырабляць, а не самі 

людзі.

«Гэты крызіс проста паказаў слабыя месцы 

нашай эканомікі. Іх у нас шмат. Эканоміка пра-

цавала па той схеме, калі нехта ведаў, што нам 

трэба вырабляць, а не самі людзі. Эканоміка 

Беларусі большую частку свайго ВУП прадае на 

экспарт. І тут калі зьнешнія рынкі скарачаюц-

ца, ці будзе адбывацца нейкая лібэралізацыя, 

ці, наадварот, будуць заціскацца гэтыя гайкі – 

гэта эканоміку не ўратуе. Зараз нічым белару-

скую эканоміку з крызісу ня выведзеш». 

Што тычыцца лібэралізацыі, то да яе ўсе 

аднадушна паставіліся скептычна. Прафэ-
сар Аляксандар Лучанок прыгадаў, што 
самі беларускія ўлады пра лібэралізацыю 
загаварылі толькі тады, калі занепакоіліся: 
як выбіць крэдыты ў МВФ:

«Вось тады і прынялі нейкія захады да 

лібэралізацыі. А так думаць, што будуць нейкія 

рухі, наўрад ці варта. Я думаю, працэс будзе ма-

рудны, калі ня будзе праблемаў у разьлікамі».

Эканаміст Міхал Залескі выказаўся наконт 

лібэралізацыі коратка і трапна: 

Ніякай лібэралізацыі няма.

«Ніякай лібэралізацыі няма, ніхто яе 

не зьбіраецца рабіць, і нікому такая 

лібэралізацыя не патрэбна. Гэта адны словы. У 

нас, каб зрабіць прышчэпку, трэба прайсьці 53 

узгадненьні. Вось гэта трэба зьнішчыць. Тады 

будзе лібэралізацыя. Астатняе – пустыя раз-

мовы». 

Што да прагнозаў на будучыню, кіраўнік 

аналітычнага цэнтру Мізэса Яраслаў Ра-

манчук настроены ня вельмі аптымістычна: 

інвэстыцыі, на яго думку, упадуць на 15%, рэ-

альны даходы насельніцта зьнізяцца такса-

ма на 15%. Курс даляра вырасьце да 3500 
рублёў. Дэвальвацыя будзе паўзучай. Адзіны 

прыемны прагноз – істотна зьнізяцца кошты 

на жытло. Вось толькі дзе ўзяць грошы, як на 

яго зарабіць – рэцэпту ня даў.

Радыё Свабода.

13 гадоў таму была падпісана дамова аб стварэньні супольнасьці Беларусі і 
Расеі. А 2 красавіка абвешчана афіцыйным днём яднаньня двух народаў. 

“УЗРОВЕНЬ ДАВЕРУ ПАМІЖ 
БЕЛАРУСЬСЮ І РАСЕЯЙ ВЕЛЬМІ НІЗКІ”

Выдаецца пры падтрымцы сяброў. 

Распаўсюджваецца бясплатна

Разьезды Аляксандра Лукашэнкі на пару з сынам Мікалаем спарадзілі цэлую сэрыю зьедлівых публікацый у прэсе і сюжэтаў на тэлебачаньні. 

На площади перед Финляндским вокза-
лом в Санкт-Петербурге в результате взры-
ва самодельного устройства поврежден 
памятник Владимиру Ленину.

«Около 04:30 произошел хлопок, предпо-

ложительно, от сработавшего небольшого 

взрывного устройства, после которого на фи-

гуре Ленина образовалась дыра диаметром 

не больше метра», - сказал собеседник.

Источник «Интерфакса» в правоохранитель-

ных органах уточнил, что фигура Ленина «по-

вреждена со стороны спины взрывом безобо-

лочного взрывного устройства мощностью 

около 300 граммов в тротиловом эквивален-

те». 

Представитель МЧС добавил, что вокруг по-

стамента разбиты 8 из 10 фонарей.

По данным сайта Фонтанка.Ру, на памятни-

ке образовалась воронка размером 80 на 100 

міліметров.

Вокруг постамента разбиты восемь из деся-

ти фонарей. Пострадавших в результате инци-

дента нет.

На месте происшествия работают взрыво-

техники, которые пытаются установить тип 

взрывного устройства. Также пытаются опре-

делить организатора взрыва.

Беларускі кіраўнік абвінаваціў 
расейскія ўлады ў «несумленнасці». 

Падчас працоўнай камандзіроўкі ў 
Гомельскую вобласць 7 красавіка Аляк-
сандр Лукашэнка заявіў, што незадаво-
лены сітуацыяй, звязанай з выкананнем 
дамоўленасцяў з расейскага боку па 
зняцці абмежаванняў ва ўзаемным гандлі, 
адзначае «Інтэрфакс».

«Трэба спыніцца «поўзаць на каленях» 
па іх кабінетах», - заявіў А.Лукашэнка, 
звяртаючыся да чальцоў беларускага 
ўрада.

«Не хочуць пускаць нас на свае рынкі - 
нам трэба шукаць іншыя вектары экспар-
ту. Жыццё прымушае лезці нас на іншыя 
рынкі», - сказаў А.Лукашэнка.

Кажучы пра Расею, Лукашэнка заявіў, 
што «там больш несумленнага стаўлення 
да нас».

«Так, мы не выбіраем газ, а нам 
прад’яўляюць штрафныя санкцыі. 
Дамовіліся па 150 даляраў за газ, іншыя 

прыязджаюць і кажуць, што трэба больш», 
- заявіў кіраўнік беларускай дзяржавы.

Паводле яго словаў, узамен здняц-
ця абмежаванняў па доступе беларускіх 
вытворцаў на рынак Расеі, расейскі бок 
прапаноўвае Беларусі падзяліцца сваёй 
уласнасцю.

«Аддайце нам тое, аддайце нам гэта», - 
сказаў Аляксандр Лукашэнка.

Пры гэтым ён падкрэсліў, што «ніхто ў 
цяперашніх умовах нічога прадаваць не 
будзе».

Лукашэнка заявіў, што беларускія вы-
творцы «павінны бачыць не толькі Ра-
сею».

«Трэба шукаць іншыя рынкі. Хто думаў, 
што мы будзем прадаваць сметанковае 
масла і каўбасу ва Украіну», - адзначыў 
беларускі кіраўнік.

«Трэба паціху дыверсіфікаваць экс-
парт і выходзіць на іншыя рынкі», - дадаў 
ён.

Асабліва актыўнічаюць расейскія 

СМІ, імпэту якім дадалі нядаўнія 

візыты абодвух Лукашэнкаў адразу 

ў Маскву, а потым у Сочы. Таксама 

ў прыцэле журналістаў іншы візыт 

Лукашэнкі — у Армэнію. Падобна, 

упершыню ў палітычнай практыцы 

адзін прэзыдэнт прыйшоў на пера-

мовы да іншага разам зь дзіцём.  

На мінулым тыдні скандальны «Мо-

сковский комсомолец» выдаў цэлы 

сэрыял, прысьвечаны асабістаму 

жыцьцю Аляксандра Лукашэнкі. 

Загалоўкі адпаведныя: «Лукашэн-

ка робіць піяр на сыну», «Бацька 

забраў у сына мамку», «Лукашэнка 

цягаецца за спадніцамі і трымае пры 

сабе сына».

«Лукашэнка не перастае 

зьдзіўляць сусьветную грамад-

зкасьць парушэньнем усіх пісаных і 

няпісаных правілаў дыпляматычнага 

этыкету, — піша аўтар газэтнага ма-

тэрыялу. — Калі прэзыдэнт Беларусі 

наведваў з афіцыйным візытам Ерэ-

ван, па трапе прэзыдэнцкага са-

малёта Бацька спускаўся разам са 

сваім пазашлюбным сынам і „спад-

каемцам», 5-гадовым Колем».

У іншым артыкуле — гісторыя 

кар’ернага ўзьлёту і балюча-

га падзеньня Ірыны Абельскай, 

Міколкавай маці, у якой, па 

інфармацыі журналістаў, Лукашэнка 

канчаткова забраў сына. Расказваец-

ца пра новую фаварытку прэзыдэнта 

— сьпявачку Ірыну Дарафееву, якая 

зьмяніла «на троне» Абельскую.

29 сакавіка ў выніковай перадачы 

«Неделя» на расейскім тэлеканале 

«Ren TV» быў паказаны сюжэт пра 

Лукашэнку і ягонага сына. Падтэкст 

той жа — адкуль узяўся хлопчык і на 

якой падставе Лукашэнка ўзваліў на 

сябе ролю адзінокага бацькі?

Тэму Міколкі ўзьнялі папулярныя 

шоўмэны гумарыстычнага праек-

ту «Прожекторперисхилтон». Іван 

Ургант, Сяргей Сьветлакоў і Аляк-

сандар Цэкала непрыкрыта кпілі 

з Лукашэнкаў, што выклікала цэн-

зуру — кавалак пра Аляксандра 

Рыгоравіча і Мікалая Аляксандравіча 

на ОНТ быў выразаны. Без купюраў 

імправізацыю на тэму бацькі і сына 

ўбачылі гледачы Першага расейска-

га каналу:

Ургант: «Аляксандар Лукашэнка 

наведаў Армэнію разам са сваім, калі 

не памыляюся, 5-гадовым сынам».

Сьветлакоў: «Карацей, крызіс — 

эканоміць на няньцы».

Цэкала: «Вусаты нянь…»

Сьветлакоў: «Пяцігадовы Коля 

стаў удзельнікам прэзыдэнцкіх 

перамоваў…»

Ургант: «Дзіўнае прозьвішча ў Колі 

— Пяцігадовы…»

Сьветлакоў: «Кожны год 

прозьвішча зьмяняецца… Дык 

вось: прэзыдэнт Беларусі наведваў з 

афіцыйным візытам Ерэван. Па тра-

пе прэзыдэнцкага самалёту бацька 

(вось як цудоўна — нарэшце ёсьць 

Сын і ёсьць Бацька) спускаўся разам 

са сваім пазашлюбным сынам…»

Ургант: «Во зьдзівіліся афіцыйныя 

дзеці, якія сустракалі яго ў Ерэване: 

тата, а хто гэта?»

Сьветлакоў: «А той адказвае: не 

хачу расказваць пра тую пасяўную… 

Проста пазнаёмцеся: Коля, ён будзе 

жыць з намі».

Ургант: «Што яшчэ дзіўна: падчас 

вучэньняў, якія праходзілі ў Беларусі, 

генэралы дакладалі не Аляксандру 

Лукашэнку, а маленькаму Колю. Ця-

пер я разумею, што 5-гадовы сын 

Лукашэнкі ўжо валодае пэўным 

уплывам. І гэта тлумачыць, чаму 

міністрам фінансаў Беларусі стаў 

Кар-Карыч».

Кар-Карыч — адзін з пэрсанажаў 

расейскага мультфільму 

«Сьмяшарыкі». А вось Міколка 

сапраўды робіцца мішэньню для 

кпінаў. За ігнараваньне дыпля-

матычнага пратаколу ўпершыню 

ў прыцэл тэлекамэраў малодшы 

сын прэзыдэнта трапіў летась, калі 

зьявіўся на саміце кіраўнікоў краін 

СНД у Бішкеку. Была паездка на 

Алімпіяду ў Пэкін; рукой Міколкі Лу-

кашэнка галасаваў на парлямэнцкіх 

выбарах, езьдзіў па чарнобыльскіх 

рэгіёнах, разам Лукашэнкі выбіралі 

прыгажуняў.

Самым ураджайным выдаўся 

сакавік — аздараўленчыя паездкі на 

курорты Сэрбіі, Армэніі, Краснадар-

скага краю. Аднак апатэозам усё ж 

застаюцца мінулагоднія вайсковыя 

вучэньні, калі апрануты ў строй ко-

леру «хакі» Міколка прымаў рапарты 

ад генэралаў.

«Московскій комсомолец» 

сьцьвярджае, што згуляць на 

сыну Лукашэнку параіў брытанскі 

піяршчык Тымаці Бэл, які за немалыя 

грошы ўзяўся стварыць станоўчы 

імідж Беларусі ў сьвеце. Нібыта 

Бэл давёў Лукашэнку, што сямей-

ны чалавек выклікае ў грамадзянаў 

больш даверу. І калі няма жонкі, то 

вакантнае месца можа заняць сын. 

Аднак, піша выданьне, Лукашэнка, 

відавочна, прыняў словы занад-

та блізка да сэрца і пачаў цягаць 

Міколку ўсюды, даводзячы сытуа-

цыю да абсурду.

А вось тэатральны рэжысэр Валер 

Мазынскі лічыць, што ўзьлёт Міколкі 

— чыстая самадзейнасьць самога 

Лукашэнкі. Піяршчыка Бэла ў ролі 

рэжысэра-пастаноўшчыка спадар 

Мазынскі ўявіць ня можа:

-- Калі вы прэзэнтуеце спадару 

Бэлу такую знаходку, то я лічу, што 

ад яго гэта зьдзек, а не прапанова. 

Бо ён жа сам, прабачце, эўрапеец. 

І такое ўсур’ёз параіць ня можа, ён 

можа такім чынам толькі падставіць. 

Я ня ведаю нават, у якой цывілізацыі 

гэта ўхваляецца. З сабой сына мож-

на ўзяць у госьці, у іншую вёску, да 

дзядзькі, да цёткі. І то, каб нейкім чы-

нам дзяцей дапускалі да сур’ёзных 

размоваў, да дарослых — то я тако-

га не прыгадаю ў нашай вёсцы, каб 

бацька пры сабе трымаў дзіця.

-- То бок хутчэй за ўсё гэта ягонае 

разуменьне этычных нормаў і яго-

ная самадзейнасьць?

-- Я думаю, што так. Бо гэта нешта не 

падобна да чыёйсьці рэжысуры. Ба-

чыце, нават для расейцаў гэта дзіва, 

для людзей больш усходняга пляну, 

і то гэта выклікае такую іронію. Калі 

не сказаць больш. Увогуле гэта не-

вытлумачальна, гэта нейкае ноў-хаў. 

Адзінае, што, можа, прызвычаімся. 

Бо чалавек мае здольнасьць да 

ўсяго прызвычайвацца.

Кіраўнік Беларусі — пэрсанаж, да 

чыйго вобразу часта зьвяртаецца 

расейскі сатырык Віктар Шэндэровіч. 

Ён кажа, што кагосьці саромецца ці 

перад кімсьці камплексаваць Лука-

шэнка не зьбіраецца. Ягонай уладзе 

ў Беларусі мала што пагражае, таму 

правілы ён не выконвае, а дыктуе:

«Зразумела, што Лукашэнка жы-

вым ад улады ня сыдзе, яму ўжо дзя-

вацца няма куды. Усё ж расейская 

ўлада, Пуцін (Мядзьведзеў — гэта 

толькі прыкрыцьцё) паспрабаваў 

хоць бы сваю прагу да кіраваньня 

задэкарыраваць. Пуцін усё ж больш 

сыстэмны чалавек, там усё ўпіраецца 

ў сыстэму. І Пуцін у Расеі — функцыя, 

а ня сутнасьць. А ў выпадку з Лука-

шэнкам гэта асабістая ўлада, пэрса-

нальная ўлада. І так гэта ўсё заста-

нецца».

МІКОЛКА ЛУКАШЭНКА - ГАЗЭТНЫ АНТЫГЕРОЙ

па кабінетах расейскіх чыноўнікаў
ВЗОРВАН 
ПАМЯТНИК 
ЛЕНИНУ

ХОПІЦЬ «ПОЎЗАЦЬ НА КАЛЕНЯХ»

Невясёлае 
лідэрства

Па выніках першага квартала 2009 года Бе-
ларусь стала лідэрам сярод краін былога СССР 
па тэмпах росту афіцыйнага курсу даляра ЗША 
да нацыянальнай валюты.

Пра гэта сведчыць праведзены БелаПАН 
аналіз курсаў на 31 снежня 2008 года і 31 
сакавіка 2009 года.

Афіцыйны курс даляра ў Беларусі вырас за 
гэты перыяд на 28,95%

(з 2.200 да 2.837 рублёў). У першую пяцёр-
ку ўвайшлі таксама Казахстан, дзе каціроўка 
амерыканскай валюты павялічылася за тры 
месяцы на 25,36% (са 120,77 да 151,4 тэнге), 
Арменія — на 19,9% (з 306,73 да 367,77 драма), 
Расія — на 15,77% (з 29,3804 да 34,0134 рубля) 
і Таджыкістан — на 10,51% (з 3,4519 да 3,8146 
самоні). 

Далей ідуць Кыргызстан — 8,15% (з 

39,4181 да 42,6295 сома), Латвія — 7,47% (з 
0,495 да 0,532 лата), Літва — 6,48% (з 2,4507 
да 2,6096 літа), Эстонія — 6,17% (з 11,1052 да 
11,7905 кроны), Малдова — 5,38% (з 10,4002 
да 10,9602 лея), Узбекістан — 2,8% (з 1.393 да 
1.432 сумаў), Азербайджан — 0,22% (з 0,801 да 
0,8028 маната) і Грузія — на 0,18% (з 1,667 да 
1,67 лары).

Не змяніліся курсы ў Туркменістане (2,85 
маната) і Украіне (7,7 грыўны).

У самаабвешчанай Прыднястроўскай 
Малдаўскай Рэспубліцы (ПМР), дзе ёсць свая 
валюта, курс даляра вырас на 6,24% (з 8,4715 
да 9 рублёў).

Курс даляра да беларускага рубля ў 
сакавіку знізіўся на 0,73%.

Гэта шосты паказчык пасля Расіі (4,78%), 
Эстоніі (4,56%), Літвы (3,88%), Латвіі (3,8%) 
і Грузіі (0,83%). На меншую, чым у Беларусі, 
велічыню знізіўся курс даляра ў Азербайджа-
не (0,30%). Не змяніліся курсы ў Туркменістане 
і Украіне. Афіцыйная каціроўка амерыканскай 
валюты вырасла ў Арменіі (на 20,25%), Кыргыз-
стане (3,57%), Малдове (2,79%), Таджыкістане 
(2,04%), Узбекістане (1,67%) і Казахстане 
(0,64%). 

Дзмітры Уласаў, БелаПАН.


